
Dhumravarna Stotram Shri Kalikritam

ஶ்ரீகலிக்ரு’தம் தூ⁴ம்ரவர்ணஸ்தோத்ரம்

॥ ஶ்ரீக³ணேஶாய நம: ॥
கலிருவாச ।
தூ⁴ம்ரவர்ண நமஸ்துப்⁴யம் ஸர்வேப்⁴ய:ஸுக²தா³யக ।
நாநாரூபத⁴ராயைவ விக்⁴நேஶாய நமோ நம: ॥ 35॥
அநந்தபாத³ஹஸ்தாயாநந்தபா³ஹுத⁴ராய தே ।
அநந்தமாயயா கு³ப்தப்ரசாரிணே நமோ நம: ॥ 36॥
ஹேரம்பா³ய நமஸ்துப்⁴யம் ப⁴க்தஸம்ரக்ஷகாய ச ।
அப⁴க்தப⁴யதா³த்ரே தே க³ணேஶாய நமோ நம: ॥ 37॥
ஆதி³மத்⁴யாந்தஹீநாயாதி³மத்⁴யாந்தப⁴யாய தே ।
ஆநந்தே³ப்⁴ய:ஸதா³நந்த³தா³யிநே வை நமோ நம: ॥ 38॥
மாயாஹீநாய மாயாயா ஆதா⁴ராய பராத்மநே ।
மாயிப்⁴யோ மாயயா மோஹதா³யிநே தே நமோ நம: ॥ 39॥
கர்மணாம் ப²லதா³த்ரே தே ஜ்ஞாநிப்⁴யோ ஜ்ஞாநதா³யிநே ।
ஆநந்தே³ப்⁴ய:ஸதா³நந்த³தா³யிநே வை நமோ நம: ॥ 40॥
ஸஹஜாய நமஸ்துப்⁴யம் ஸ்வாநந்தா³ய ஸமாத⁴யே ।
யோகா³ய யோக³நாதா²ய ப்³ரஹ்மேஶாய நமோ நம: ॥ 41॥
கஸ்த்வாம் ஸ்தோதும் ஸமர்த:²ஸ்யாத்³யத்ர ஶாந்திம் க³தா: ப்ரபோ⁴ ।
வேதா³த³யோ நமாம்யேவ தேந துஷ்டோ ப⁴வாது⁴நா ॥ 42॥
ரக்ஷ மாம் க³ணநாத² த்வம் தா³ஸம் ஶரணமாக³தம் ।
அஜ்ஞாநயுத்³த⁴ஜம் தோ³ஷம்க்ஷமஸ்வ கருணாநிதே⁴ ॥ 43॥
ஏவமுக்த்வா கலிஸ்தஸ்ய பாத³ம் க்³ரு’ஹ்ய பபாத ஹ ।
தமுவாச க³ணாத்⁴யக்ஷ:ஸ்வப⁴க்தம் ஶரணார்தி²நம் ॥ 44॥
(ப²லஶ்ருதி:)
தூ⁴ம்ரவர்ண உவாச ।
மா ப⁴யம் குரு த⁴ர்மக்⁴ந ந ஹந்மி த்வாம் கதா³சந ।
ஶரணம் மாம் ப்ரபந்நம் ச ஶ‍்ரு’ணு மே வச நோஹதம் ॥ 45॥

ஸ்தோத்ரம் த்வயா க்ரு’தம் மே யத் கலேர்மலஹரம் ப⁴வேத் ।
பட²தே ஶ‍்ரு’ண்வதே நித்யம் ஸர்வகாமப²லப்ரத³ம் ॥ 46॥
அந்தே ஸ்வாநந்த³த³ம் பூர்ணம் ப⁴விஷ்யதி கலே பரம் ।
த்³ரு’ட⁴ப⁴க்திகரம் நித்யம் யோகி³ப்⁴யோ யோக³தா³யகம் ॥ 47॥
திஷ்ட² த்வம் த்³வேஷமுத்ஸ்ரு’ஜ்ய த⁴ர்மஸ்ய ஸ்வாதி⁴காரத: ।
க்ரு’தப்ராப்திம் விஜாநீஹி மதா³ஜ்ஞாவஶகோ³ ப⁴வ ॥ 48॥
ததே²தி தம் நமஸ்க்ரு’த்ய கலி:ஸ்வஸ்தா²நகோ³ऽப⁴வத் ।
தூ⁴ம்ரவர்ணோ த்³விஜாந் முக்²யாந் வஸிஷ்டா²தீ³ந் ஸமாநயத் ॥ 49॥
புநஸ்தாந் ஸ்தா²ப்ய ஸர்வேஶ: க்ரு’தம் தை:ஸம்ப்ரவர்தயத் ।
ஸ்வயமந்தஹிதோ தே³வ:ஸர்வேப்⁴ய:ஸுக²தா³யக: ॥ 50॥
தூ⁴ம்ரவர்ணாவதாரஸ்ய சரிதம் கதி²தம் மயா ।
ஸர்வஸித்³தி⁴ப்ரத³ம் பூர்ணம் பட²நாச்ச்²ரவணாத்³ப⁴வேத் ॥ 51॥
இதி ஶ்ரீகலிக்ரு’தம் தூ⁴ம்ரவர்ணஸ்தோத்ரம் ஸம்பூர்ணம் ॥
- ॥ முத்³க³லபுராணம் அஷ்டம: க²ண்ட:³ । அத்⁴யாய: 16 । 8.16 35-51॥
- .. mudgalapurANaM aShTamaH khaNDaH . adhyAyaH 16 . 8.16 35-51..

